
YN BRESENNOL:
Y Cynghorydd T. Parry - Cadeirydd
Cynghorwyr:
E. M. Aldworth, C. Bishop, A. Broughton-Pettit, M. Chacon-Dawson, A. Farina-Childs, A. Galir,
C. Gordon, M. P. James, B. Miles, L. Phipps, M. Powell, J. E. Roberts, J. Winslade a
K. Woodland.

Aelodau’r Cabinet:

Y Cynghorydd C. Andrews (Addysg a Chymunedau).

Ynghyd &:

Swyddogion: R. Edmunds (Cyfarwyddwr Corfforaethol dros Addysg a Gwasanaethau
Corfforaethol), K. Cole (Prif Swyddog Addysg), P. Warren (Arweinydd Strategol dros Wella
Ysgolion), S. Mutch (Rheolwr y Blynyddoedd Cynnar), A. West (Rheolwr Ysgolion yr 21ain
Ganrif), J. Southcombe (Rheolwr Cyllid), J. Fabes (Swyddog Arweiniol 6°¢ Dosbarth),

C. Forbes Thompson (Rheolwr Craffu), S. Hughes (Swyddog Gwasanaethau Pwyllgor), J.
Thomas (Swyddog Gwasanaethau Pwyllgor) a J. Lloyd (Swyddog Gwasanaethau Pwyllgor).

Hefyd yn bresennol:

Aelodau cyfetholedig: Mr M. Western (Cynrychiolydd Comisiwn Archesgobaethol Eglwys
Uniongred Rwsia Caerdydd dros Addysg) a Mrs T. Millington (Cynrychiolydd Rhiant-
Lywodraethwr).

TREFNIADAU COFNODI

Atgoffodd yr Arweinydd y rheini a oedd yn bresennol y byddai’r cyfarfod yn cael ei ffrydio’'n
fyw, ac y byddai recordiad ar gael i'w weld ar wefan y Cyngor, ac eithrio trafodaethau sy’'n
ymwneud ag eitemau cyfrinachol neu eithriedig. Cliciwchyma i wylio. Cynghorwyd y Pwyllgor
y byddai'r pleidleisio ar benderfyniadau yn cael eu gwneud drwy Microsoft Forms.

YMDDIHEURIADAU AM ABSENOLDEB

Derbyniwyd ymddiheuriad oddi wrth y Cynghorydd J. Rao.


https://civico.net/caerphilly

DATGAN BUDDIANNAU

Ni dderbyniwyd unrhyw ddatganiadau o fuddiannau ar ddechrau’r cyfarfod nac yn ystod y
cyfarfod.

ADRODDIADAU’'R SWYDDOGION

Ystyriwyd yr adroddiad canlynol.

STRATEGAETH ADDYSG

Cyflwynodd yr Aelod Cabinet dros Addysg a Chymunedau yr adroddiad er mwyn ymgynghori
ag Aelodau’r Pwyllgor Craffu Addysg ar y Strategaeth Addysg ddiwygiedig ar gyfer 2022-
2025. Hysbyswyd aelodau fod y Cyngor yn cefnogi cynlluniau Llywodraeth Cymru i
“Adnewyddu a Diwygio”, gan gydnabod y tarfu ar ddysgu a brofwyd gan bob dysgwr yn ystod
y pandemig Covid-19. Cafwyd cydnabyddiaeth bod grwpiau penodol, yn enwedig y rhai
mwyaf agored i niwed a difreintiedig, plant mewn addysg y Blynyddoedd Cynnar, disgyblion
sy’'n dysgu’r Gymraeg a phobl ifanc mewn darpariaeth 6l1-16 oed, wedi'u heffeithio'n fwy gan y
pandemig. Nodwyd bod ffactorau allweddol eraill i'w hystyried, gan gynnwys gweithredu’r
Cwricwlwm i Gymru ynghyd & diwygio Anghenion Dysgu Ychwanegol. Mae'r Strategaeth,
felly, yn canolbwyntio ar fynd i'r afael &'r blaenoriaethau hyn. Hysbyswyd yr aelodau hefyd y
bydd y Strategaeth Addysg newydd yn adeiladu ar lwyddiannau Uchelgeisiau a Rennir, a
symudodd y broses o wneud penderfyniadau o’'r tymor byr i’'r hirdymor a dulliau gwella
ysgolion o ‘her’ i ‘gymorth’.

Cynghorwyd y Pwyllgor fod Strategaeth Addysg 2022-2025, a welir yn Atodiad 1 o’r
adroddiad, wedi’i datblygu mewn ymgynghoriad & staff awdurdodau lleol (addysg a thraws-
gyfarwyddiaeth), ysgolion, rhieni a gofalwyr, disgyblion, Undebau, Llywodraethwyr, Colegau
Addysg Bellach, Gyrfa Cymru, Gwasanaethau Cymdeithasol a’r Gwasanaeth Cyflawni
Addysg. Nodwyd bod y materion allweddol a nodwyd gan bob un o'r grwpiau ymgynghori yn
cael eu cynrychioli yn y Strategaeth. Gofynnwyd i'r aelodau roi eu barn fel rhan o'r broses
ymgynghori.

Rhoddodd y Prif Swyddog Addysg a'r Arweinydd Strategol dros Wella Ysgolion grynodeb byr
i'r Pwyllgor ynglyn a’r Strategaeth.

Cyfeiriodd Aelod at rdl rhanddeiliaid wrth greu'r Strategaeth, yn enwedig mewn perthynas a
barn pobl ifanc. Nodwyd bod y materion allweddol a godwyd am y cwricwlwm yn cynnwys
dysgu mwy am y byd ehangach, rheolaeth ariannol gan gynnwys pensiynau, treth a morgeisi,
ond nid oedd yn rhoi ystyriaeth i ddyletswyddau dinesig. Fe wnaeth yr Arweinydd Strategol
dros Wella Ysgolion gydnabod y sylwadau a godwyd a hysbysodd yr Aelodau fod cyfres o
ddigwyddiadau wedi'u trefnu gydag ysgolion, lle byddai safowyntiau’r Pwyllgor Craffu a
grwpiau ymgynghori eraill yn cael eu cyflwyno.

Codwyd ymholiad mewn perthynas a diogelu o ran sut caiff datgeliadau eu rheoli. Amlinellodd
y Prif Swyddog Addysg egwyddorion diogelu a gofynnodd i'r Aelod gyflwyno ei gwestiwn yn
fanylach, ar 6l y cyfarfod, er mwyn rhoi ymateb manylach.

Gofynnwyd am eglurhad a manylion pellach am ddangosyddion perfformiad, data gwaelodlin
a lefel y gwelliannau. Hysbysodd yr Arweinydd Strategol dros Wella Ysgolion y Pwyligor
Craffu fod dangosyddion perfformiad yn cael eu defnyddio fel rhan o gylch hunan-arfarnu a
chynllunio gwelliant parhaus yr awdurdod lleol ac y bydd yn dwyn gwasanaethau i gyfrif ac yn
nodi blaenoriaethau. Eglurwyd bod cymysgedd o ddata ansoddol a meintiol wedi'i gymryd i
asesu'r gwelliannau a wnaed wrth baratoi ar gyfer Asesiad Perfformiad nesaf y
Gyfarwyddiaeth, a rhoddwyd enghraifft mewn perthynas & phresenoldeb disgyblion.



Atgoffodd y Prif Swyddog Addysg yr Aelodau o gyfarwyddeb Llywodraeth Cymru, sef nad yw'r
data i'w ddefnyddio at ddibenion atebolrwydd. Croesawodd yr Aelodau'r awgrym am Seminar
Aelodau ar ddata addysg ac atebolrwydd a gofynnwyd hefyd am ddiweddariad ar ganlyniadau
arholiadau.

Tynnodd Aelod sylw penodol at yr adroddiad a amlinellodd y Strategaeth Uchelgeisiau a
Rennir a thynnodd sylw at un o'r meysydd i'w datblygu ymhellach, sef i ddod yn fwy effeithiol,
dylai arweinwyr olrhain a mapio'r ddarpariaeth ar gyfer dysgwyr agored i niwed, gan adolygu
sut defnyddir y wybodaeth a'r data i gyflawni'r cyfrifoldebau allweddol hyn. Wrth ymateb i
ymholiad, eglurodd y Prif Swyddog Addysg sut byddai'r maes hwn yn cael ei ddatblygu
ymhellach a sut byddai ysgolion yn cael eu cefnogi i'w gyflawni'n liwyddiannus. Yn ogystal,
gofynnodd y Prif Swyddog Addysg os y daw Aelodau’n ymwybodol o sefylifa unigol lle mae
angen cymorth ar blentyn, drwy sgyrsiau a rhieni neu breswylwyr, a fyddent cystal &'u hannog
i gael cymorth a sicrwydd wrth yr ysgol neu'r Adran Addysg.

Wrth ymateb i ymholiad Aelod, hysbyswyd y Pwyllgor Craffu fod gan nifer o ysgolion
ddarpariaeth ar gyfer rhaglenni ymwybyddiaeth ofalgar, neu’r hyn sy’n gyfwerth, oherwydd eu
bod yn ei ystyried fel ffordd bwysig iawn o leddfu gorbryder, ac mae gan staff hefyd gyfleoedd
ymwybyddiaeth ofalgar drwy eu dysgu proffesiynol.

Ymatebodd yr Arweinydd Strategol dros Wella Ysgolion i ymholiadau ynglyn &’r strategaethau
i gefnogi a gwella presenoldeb disgyblion ar draws yr awdurdod lleol, gyda phwyslais penodol
ar grwpiau agored i niwed. Cynghorwyd y Pwyllgor Craffu y bydd pwyslais yn cael ei roi ar
ddysgwyr a disgyblion dan anfantais, agored i niwed, sy’n absennol am gyfnodau hir, a fydd
yn cael ei hysbysu drwy gasgliadau data rheolaidd. Bydd Awdurdodau Lleol yn cefnogi
ysgolion i ailsefydlu polisiau a gweithdrefnau wrth reoli presenoldeb yn ogystal & chynnal
gwaith achos a ffocws gyda theuluoedd a disgyblion unigol.

Gwnaethpwyd cyfeiriad at ddull pedagogaidd o addysgu a gwnaed ymholiad mewn perthynas
a darparu dulliau dysgu i oedolion a phobl ifanc 14 oed a throsodd. Tynnodd yr Arweinydd
Strategol dros Wella Ysgolion sylw at y dulliau addysgu ac addysgeg arloesol sy'n digwydd
mewn ysgolion a phwysleisiodd yr angen i ehangu a rhannu’r arferion da hyn.

Tynnodd Aelod sylw’r Pwyllgor a'r Swyddogion at adran Dysgu Gydol Oes y Strategaeth a
nodwyd bod Cyngor Bwrdeistref Sirol Caerffili yn cefnogi’r parhad hwn o’r daith ddysgu drwy
gydol bywydau ei drigolion. Wrth ymateb i ymholiad gan yr Aelod, darparwyd eglurhad a
gwybodaeth bellach mewn perthynas &'r cyfleoedd ar gyfer dysgu oedolion a'r cyllid cyfredol a
chyllid posib ar gyfer y prosiectau gwahanol.

Cynhaliwyd trafodaeth ynglyn &'r cyd-destun lleol, yn enwedig mewn perthynas & darparwyr
addysg nas cynhelir yn y fwrdeistref sirol, sydd wedi'u nodi fel arfer gorau ond heb eu
hadlewyrchu yn y Strategaeth. Fe wnaeth y Prif Swyddog Addysg gydnabod pwysigrwydd y
mater a godwyd a rhoddodd sicrwydd i'r Aelod y byddai’n cael ei ystyried ymhellach.

Ymatebodd y Prif Swyddog Addysg i nifer o ymholiadau ynglyn ag asesiadau disgyblion a
hysbyswyd y Pwyllgor Craffu fod y mathau o asesiadau sy’n cael eu cynnal yn newid yn
gyflym. Croesawodd yr aelodau'r awgrym i gynhyrchu adroddiad ar gyfer cyfarfod o'r Pwyllgor
Craffu Addysg yn y dyfodol er mwyn egluro’r newidiadau, yn enwedig yng nghyd-destun plant
ac aros am gymorth. Byddai'r adroddiad hefyd yn gyfle i gwrdd & thim o Seicolegwyr a
fyddai'n sgwrsio gydag Aelodau am rai o’r astudiaethau achos ac i egluro suty gwneir
pethau’'n wahanol erbyn hyn. Eglurodd y Prif Swyddog Addysg hefyd fod nifer y disgyblion
sydd angen cymorth ychwanegol, o ran gorbryder ac iechyd meddwl, wedi tyfu yn
esbonyddol, nid yn unig yng Nghaerffili ond ar draws y wlad, ond ei fod yn fwy amlwg mewn
cymunedau difreintiedig.

Cafwyd trafodaeth ynglyn & darpariaeth cyfrwng Cymraeg a'r disgwyliad bod Gweithiwr
leuenctid sy’n delio & disgyblion cyfrwng Cymraeg yn gallu siarad Cymraeg yn ogystal & bod
yn Weithiwr leuenctid cymwysedig. Cynghorwyd y Pwyllgor gan yr Arweinydd Strategol dros



Wella Ysgolion fod y Gwasanaeth leuenctid wedi bod yn rhagweithiol o ran cael Clybiau
leuenctid cyfrwng Cymraeg ac yn edrych sut gellir eu hehangu.

Wrth ymateb i ymholiad gan Aelod, hysbysodd y Cyfarwyddwr Corfforaethol dros Addysg a
Gwasanaethau Corfforaethol y Pwyllgor fod y cyfle cynnar i gael prydau ysgol am ddim heb
fod mor uchel &'r disgwyl yn enwedig yng nghanol argyfwng costau byw. Cynghorwyd
Aelodau fod person newydd gael ei benodi i ddechrau hyrwyddo a phroffilio’r cyfleoedd sy’'n
bodoli yn benodol ac i ddod o hyd i ffyrdd o fynd i'r afael & rhai o’'r heriau a amlygwyd. Yn sqil
hyn, disgwylir i nifer y prydau ysgol am ddim gynyddu'n sylweddol yn ystod y misoedd nesaf.

Yn dilyn cais, darparodd Rheolwry Blynyddoedd Cynnar ddiweddariad i'r Pwyllgor Craffu ar
ehangu Dechrau’n Deg, ac wrth ymateb i ymholiad gan Aelod, rhoddwyd amlinelliad mewn
perthynas & nifer y camau a’r amserlen ar gyfer gweithredu. Yn dilyn cais pellach, rhoddwyd
diweddariad ar ddarpariaeth y Blynyddoedd Cynnar.

Diolchodd y Cadeirydd i'r Uwch Reolwr Gwasanaethau leuenctid a’r Cydlynydd Ymgysyilltiad
a Dilyniant am drefnu’r digwyddiad liwyddiannus ‘Pa Ffordd Nawr’, a ddenodd dros 650 o bobl
ifanc a oedd yn chwilio am gyfleoedd cyflogaeth, addysg neu hyfforddiant. Awgrymwyd y
dylai'r Cydlynydd Ymgysylitiad a Dilyniant fynychu cyfarfod o’r Pwyllgor Craffu Addysg yny
dyfodol i wneud cyflwyniad ar Ddigwyddiadau Pa Ffordd Nawr.

Nodwyd bod y Strategaeth Addysg yn archwilio rolau a chyfrifoldebau ysgolion a'r
partneriaethau allweddol. Wrth ymateb i ymholiad gan Aelod, amlinellodd y Prif Swyddog
Addysg rél y Gwasanaeth Cyflawni Addysg, gan bwysleisio pwysigrwydd cydweithio i ddeall a
chefnogi anghenion pob plentyn a pherson ifanc a’r ymrwymiad i'r rhai sydd fwyaf agored i
niwed. Codwyd cwestiwn ynglyn & monitro plant sy’n cael eu haddysgu y tu allan i ysgol brif
ffrwd. Dywedodd y Prif Swyddog Addysg wrth y Pwyllgor fod nifer y disgyblion sy’n dewis cael
eu haddysg yn y cartref wedi codi ledled Cymru. Dywedwyd wrth yr aelodau bod systemau
wedi'u sefydlu i ofalu am ddysgwyr agored i niwed a bod Athro Ymgynghorol Addysg
Ddewisol yn y Cartref wedi'i benodi, ac mae ei rél yn cynnwys cadw golwg ar y teuluoedd ac
addysg teuluoedd. Hysbyswyd yr Aelodau ymhellach fod Swyddogion yn gweithio gyda'r holl
deuluoedd ar gynlluniau pwrpasol iawn a'u bod hefyd yn cael cynnig ffordd nél i addysg.

Yn dilyn trafodaeth flaenorol, dywedodd Aelod fod ganddi restr o faterion mewn perthynas a
rol rhanddeiliaid wrth greu’r Strategaeth, ac y byddai'n anfon y materion hyn at yr Arweinydd
Strategol dros Wella Ysgolion, ar e-bost, ar 6l y cyfarfod.

Wrth ymateb i ymholiad gan Aelodau ynglyn & chefnogi llesiant disgyblion drwy wella
agweddau at ddewis bwydydd iach a ffitrwydd llesol, hysbyswyd Aelodau am y Tim Ysgolion
lach a rhoddwyd crynodeb o sut eir i'r afael &'r materion allweddol.

Nododd aelodau’r Pwyllgor Craffu Addysg gynnwys yr adroddiad a lleisiwyd eu barn fel rhan
o'r broses ymgynghori.

Daeth y cyfarfod i ben am 7.03pm.

Cymeradwywyd fel cofnod cywir ac yn amodol ar unrhyw newidiadau neu gywiriadau y cytunir

arnynt ac a gofnodir yng nghofnodion y cyfarfod a gynhelir ar 16eg lonawr 2023, fe’'u
llofnodwyd gan y Cadeirydd.

CADEIRYDD



